
Ҳ      У      К      М
ЎЗБЕКИСТОН РЕСПУБЛИКАСИ НОМИДАН

	2021 йил ноябрь ойининг 17 куни жиноят ишлари бўйича Денов туман суди Ўзбекистон Республикаси мудофаасига кўмаклашувчи Ватанпарвар ташкилоти Денов тумани автомобил мактаби биносида очиқ сайёр суд мажлисида суд мажлисида, раислик қилувчи Ж.Н.Хурсандов, судья ёрдамчиси Д.Тангирқуловнинг котиблигида, тарафлардан Денов туман прокурори ёрдамчиси Ф.Ашуров,  судланувчи ННН ва ННН ва уларнинг ҳимоячиси адвокат У.Алланазаровнинг иштирокида ННН ва НННларга оид 1-1905-2102/301-сонли жиноят ишини кўриб чиқди. Иш ҳужжатларига кўра: 

ННН (ННН), 2001  01 февраль куни Денов туманида туғилган, миллати тожик, Ўзбекистон Республикаси фуқароси, ўзбек тилини яхши билади, таржимонга муҳтож эмас,   маълумоти ўрта-махсус, муқаддам судланмаган, ишламайди, бўйдоқ, Денов тумани, Даҳана маҳалласида яшайди, мазкур жиноят иши бўйича муносиб хулқ атворда бўлиш тўғрисидаги тилхат эҳтиёт чораси қўлланилган, айблов хулосаси нусхасини 2021 йил 19 октябрь  куни олган. 

ННН (Narziyev Abdukarim Abdurazoqovich), 1993 йил 06 апрель куни Денов туманида туғилган, миллати тожик, Ўзбекистон Республикаси фуқароси, щзбекис тилини яхши билади, таржимонга муҳтож эмас,   маълумоти ўрта-махсус, муқаддам судланмаган, ишламайди, оилали 1 нафар фарзанди бор, Денов тумани, Даҳана маҳалласида яшайди, мазкур жиноят иши бўйича муносиб хулқ атворда бўлиш тўғрисидаги тилхат эҳтиёт чораси қўлланилган, айблов хулосаси нусхасини 2021 йил 19 октябрь  куни олган. 

	Ўзбекистон Республикаси ЖК 168-моддаси 2-қисмининг “а,б” бандлари билан айбланган. 
Суд, судланувчилар гувоҳнинг кўрсатувларини тинглаб, жиноят иши материаллари билан танишиб чиқиб, қуйидагиларни
а  н  и  қ  л  а  д  и :

ННН, 2021 йил 03 сентябрь куни  фирибгарлик йўли билан бойлик орттириш мақсадида акаси ННН билан бир гуруҳ шахслар бўлишиб олдиндан тил бириктиришиб, тузилган жиноий режага асосан дастлаб ўша куни соат 12 ларда ННН Денов туман “Боғинав” маҳалласи ҳудудида махсус скочга ўралиб, пакетга солинган хўжалик кир совунини 1 кг “героин” гиёҳванд моддаси деб тезкор тадбирга жалб қилинган “Х” исмли шахсга олиб бориб кўрсатиб, ўзаро келиша олмасдан сотмоқчи бўлган воситасини қайтиб олиб кетиб, укаси НННга бериб уйига кетади, сўнг ўша куни  кеч соат 17 ларда ННН махсус скочга ўралиб, пакетга солинган 1 кг “героин” гиёҳванд моддаси деб тезкор тадбирга ҳуқуқни муҳофаза қилувчи орган ходимлари томонидан жалб қилинган “Х” исмли мижозга                   3.500 АҚШ долларига сотаётган вақтда ҳуқуқни муҳофаза қилувчи орган ходимлари томонидан қўлга олиниб, ўзига боғлиқ бўлмаган ҳолда жиноий харакатини охирига етказа олмасдан, ўзганинг мулкини фирибгарлик йўли билан қўлган киритишга суиқасд қилган. 
Сурхондарё вилояти ички ишлар бошқармаси эксперт криминалистика бўлимининг 04.09.2021 йилдаги 293-сонли хулосасига кўра, НННдан олинган тўрт бурчак шаклдаги пластилинсимон, малла рангли, ўзига хос хидли, қўл билан ушлаб кўрилганда қуруқ ва тошсимон моддани таркибида гиёхвандлик модда мавжуд эмаслиги ушбу модданинг оғирлиги 367,88 граммни ташкил қилиши аниқланган.   
Судланувчи ННН айбига тўиқ иқрорлик билдириб, дастлабки терговда берган кўрсатувларини тасдиқлашлиги, 2021 йил сентябрь ойида танишларига 1 кг “Героин” гиёҳвандлик воситаси сақлаб келаётганини, сотиб оладиган одам бўлса айтишларини айтганлиги, шунда ўша ерда бўлган Одил исмли бола ҳам эшитганлиги, 2021 йил сентябрь ойининг бошида ўзини Қурбоной деб таништирган аёл қўнғироқ қилиб, героин гиёҳвандлик воситаси сўраб, сотиб олмоқчи эканлигини айтганлиги, шунда “героин” гиёҳвандлик воситаси борлигини сотиши айтиб, 2021 йил              02 сентябрь куни Денов шаҳридаги Фудиес кафесига кўришганлиги,  шунда Қурбоной исмли аёлга 1 килограмм “героин” гиёхвандлик воситаси борлигини уни 5.000 АҚШ долларига сотишини айтганлиги, шундан сўнг Қурбоной опа унга 4.000 АҚШ доллари беришни айтганлиги, 2021 йил 03 сентябрь куни Қурбоной опага қўнғироқ қилиб пулни қачон тайёрлашини айтганида, пулини 2021 йил                        03 сентябрь куни соат 11 ларда тайёрлашини айтганлиги ва героин гиёҳвандлик воситасини кўрсатишини айтганлиги, шунда Қурбоной опага “героин” гиёҳвандлик воситасини ўрамини буза олмаслигини ва герион гиёҳвандлик воситаси  яхшиси эканлигини айтганлиги, сўнг 2021 йил 3 сентябрь куни соат 11:30 ларда унга Қурбоной опа қўнғироқ қилиб пул тайёр бўлганлигини туман марказидаги универмаг ёнига келишини айтганлиги, сўнг ўша ерга бориб у билан кўришиб, Қурбоной опа ёнидаги 3.500 АҚШ доллари борлигини айтиб, қолган 500 АҚШ долларини олиб келишини айтганлиги, шунда пулини тўлиқ қилишини жума намозидан сўнг учрашишини айтганлиги, жума намозидан чиқиб, туман марказидаги “Фаррух” ресторанида Қурбоной опа билан учрашиб, пул тўлиқ бўлмаганлиги учун телефон қилишини айтиб кетганлиги, сўнг ўша куни уйига бориб, бир дона кир совун олиб устига сариқ рангли скоч билан скочлаб қўйганлиги ва опани қўнғироқ қилишини кутиб турганлиги, шунда Қурбоной опа қўнғироқ қилиб, 3.500 АҚШ доллари тайёрлаганлигини қолган 500 АҚШ доллари ўғли олиб келишни айтганлиги, сўнг Қурбоной опага бирон танишидан 3.500 АҚШ долларини бериб юборишини, ўзи ҳам танишидан бир  килограмм “героин” гиёҳвандлик воситасини бериб юборишини, “героин”ни олиб пулни олишини айтганлиги, сўнг акаси Нарзиев Абдукаримга қўнғироқ қилиб иш борлигини айтганида, акаси Абдукарим уни ёнига келганлиги, шунда акасига сариқ рангли скочга ўралган тўртбурчак нарса совун эканлигини билдириб, ушбу нарсани олиб бориб бир аёлга кишига беришни аёл унга 3.700 АҚШ доллари беришини, ушбу долларнинг бир қисмини унга беришни айтганлиги, сўнг акасига универмагни ёнига бориб туришини қўнғироқ қилишини айтиб, унинг қўлига бир дона хўжалик кир совунини скоч билан ўралган пакетни қора селофанга солиб бериб юборганлиги, сўнг Карим акаси Қурбоной опа юборган аёл билан учрашганлиги, ўша вақтда акаси билан телефон орқали гаплашиб турганлиги, акасига гиёҳвандлик воситасини кўриб кейин пулни беришни айтганида, акасига қайтиб келишини айтганлиги, сўнг акасини қўлидан скочланган хўжалик кир совунни олиб, уни   пакетга солиб, зарли матога ўраб, Қурбоной опа жўнатган аёлнинг ёнига бориб, кир совунни бериб, “героин” гиёҳвандлик воситаси эканлигини айтиб  уни алдаб, 3.500 АҚШ долларини олганида, ички ишлар ходимлари холислар иштирокида қўлга олишиб, чўнтагидан 3500 АҚШ долларини ҳужжатлаштириб олишганлиги, оилавий шароити оғир бўлганлиги сабабли ушбу жиноятга қўл урганлиги, фирибгарликнинг ушбу турини интернетдан кўриб ўрганганлиги, айбига иқрорлигини қилмишидан чин кўнгилдан пушаймонлигини, ёшлигини иноатга олиб енгиллик беришни сўраб кўрсатув берди. 
Судланувчи ННН судда айбига тўлиқ иқрорлик билдириб, 2021 йил сентябрь ойининг бошларида укаси ННН ўзида гиёҳвандлик воситаси борлигини сотиб автомашина олишини айтганлиги, шунда укасига ушбу гиёҳвандлик воситаси унга йўқлигини айтганида, танишларидан олишини айтганлиги, 2021 йил 03 сентябрь куни соат 12 ларда укаси унга  қўнғироқ қилиб, учрашишини айтганлиги, шунда “Инденим” савдо дўкони ёнидаги ошхонага бориб учрашиб, гаплашганида укаси унга оқ селофан пакет борлигини, пакетнинг ичида скочга ўралган хўжалик кир совуни борлигини айтиб, ушбу нарсани Универмагни ёнига олиб боришини уни ўша ердан аёл киши олиб, 3700 АҚШ доллари беришини айтганлиги, бундан ташқари укаси Абдусалим унга аёл киш қўнғироқ қилишини, рақамни берганлигини айтганлиги, сўнг унга нотаниш бўлган аёл киши қўнғироқ қилганлиги, сўнг ўша аёл билан Универмагни ёнида учрашишиганлиги, шунда ўша аёл унга гиёҳвандлик воситасини кўриши кераклигини айтганлиги, пулини ҳаммасини олиб келганлигини айтганлиги, сўнг опа салонга кириб пакетни очиб кўриб, совун эканлигини айтганида, совун эмаслигини ёлғон напирмаслигини айтганлиги, шунда ўша аёл киши укаси билан телефон орқали гаплашганлиги, шунда укаси Абдусалим унга қўнғироқ қилиб, унга қўлидаги нарсани олиб келиши айтганлиги, сўнг пакетда бўлган нарсани олиб келиб укасига бериб уйга кетганлиги, шундан сўнг укаси Абдусалим билан телефон орқали гаплаша олмаганлиги,  сўнг ички ишлар бўлими ходимлари келишиб уйларида тинтув ўтказишганлиги, сўнг  уни ички ишлар бўлимига чақиришганлиги, сўнг ички ишлар бўлими ходимларига бўлгна ҳолатни айтиб берганлиги, айбига иқрорлигини қилмишидан чин кўнгилдан пушаймонда эканлигини инобатга олиб енгиллик беришни сўради.      
Гувоҳ Й.Хидиров 2021 йил 03 сентябрь куни соат 9:20 ларда Денов туман маркази шахсий ишлари билан юрганида, иш юзасидан холис сифатида иштирок этишини сўраганлиги, шунда уларнинг таклифига рози бўлганлиги, ундан ташқари яна бир нафар шахс холис бўлиб ишда иштирок этганлиги, сўнг ички ишлар ходимлари уларга Денов тумани “Дахана” маҳалласида яшовчи ННН Абдураззоқович ҳозирги вақтда туман худудида героин гиёҳвандлик воситасини таниш бўлган шахсларга сотиш ишлари билан шуғулланиб, келаётганлиги тўғрисида маълумот борлиги сабабли, тезкор тадбирда холис сифатида иштирок этишларини айтганлиги, сўнг ички ишлар ходимлари уларга хуқуқ ва мажбуриятларини тушунтиришганлиги, ички ишлар ходимлари ҳодимлари “Х” исмли шахсга 100 (юз) АҚШ доллари купюрадаги 3.500 АҚШ долларини баённома асосида беришганлиги, сўнг ички ишлар ходимлари билан биргаликда Денов тумани, “Боғинав” маҳалласида жойлашган савдо дўконларида А.Нарзиев ички ишлар ходимлари томонидан тадбирда мижоз сифатида киритилган “Х” исмли шахсга фуқаро А.Нарзиев қора рангли селофан пакет ичига зарли матога ўралган, бир килограмм гиёҳвандлик воситаси деб жами 3.500 АҚШ долларига сотаётганида ННН ички ишлар бўлими ходимлари томонидан қўлга олинганлиги, сўнг фуқаро А.Нарзиев мижозга қора рангли селофан пакетни ичига зарли матога ўралган 1 (бир) килограм гиёҳвандлик воситаси сотган нарсани уларнинг иштирокида очиб кўрилганда, бир дона сариқ рангли селофанга ўралган модда борлиги аниқланганлиги, сўнг судланувчи А.Нарзиев Денов туман ички ишларнинг маъмурий биносига олиб келиниб, холислар иштирокида фуқаро А.Нарзиевнинг эгнида кийиб юрган кўк рангли жинси шимлари чўнтаклари ва эгнида бўлган оқ қора рангли кўйлаги ва қора рангли оёқ кийимлари кўздан кечирилганда унинг эгнида бўлган кўк рангли жинси шимининг чап чўнтагидан жами 3.500 АҚШ доллари миқдоридаги пуллар хужжатлаштириб олинганлиги, сўнг фуқаро А.Нарзиевдан ушбу ёнида сақлаб келаётган қора рангли селофан пакет ичидаги зарли мато ичидаги нарса нима эканлиги сўралган вақтда ушбу қўлида олиб келган қора рангли селофан пакет ичига зарли мато ўралган ва устки қисми сариқ рангли полиэтилин ёпишқоқ селофан ичида ўралган нарса гиёҳванд воситаси эмаслигини ушбу малла рангли хўжалик кир ювиш совуни эканлигини билдирганлиги, сўнг ички ишлар бўлими ходимлари томонидан тузилган баённомага имзо қўйиб берганлиги ҳақида кўрсатув берди. 
Судланувчилар  ННН ва НННларнинг айбига тўлиқ иқрорлик билдириб берган кўрсатувидан ташқари уларнинг айби: жиноят иши материалларидаги ўтказилаётган оператив тадбир учун ишлатиладиган пулларни хатлаш ва “OLYMPUS” номли овоз ёзиш мосламасини бериш ҳақидаги баённома (и.в.3), воқеа жойини кўзадан кечириш ва ашёни олиш ҳақидаги баённома ва унга илова қилинган фотосуратлар (и.в. 9-14), ўтказилаётгна оператив тадбир учун ишлатиладиган  пулларни хатлаш ва “OLYMPUS” номли овоз ёзиш мосламасини олиш ҳақидаги баённома  (и.в.15), Сурхондарё вилоят ички ишлар бошқармаси эксперт-криминалистика бўлимини 2021 йил 04 сентябрь кунидаги 293-сонли экспертизаси хулосаси ва унга илова қилинган фотосуратлар (и.в. 52-60), ашёвий далилни олиб қўйиш ва кўздан кечириш ҳақидаги 04.09.2021 йилдаги баённома (и.в.64-65) ва ишдаги тўпланган бошқа далиллар билан тўлиқ исботланган.
	Дастлабки тергов органи томонидан судланувчилар ННН ва НННларнинг фирибгарлик, яъни алдаш ишончни суиистеъмол қилиш йўли билан бир гуруҳ шахслар томонидан олдиндан тил бириктириб, ўзганинг анча миқдордаги мулкини қўлга киритишга суиқасд қилганликдаги жиноий ҳаракатларини Ўзбекистон Республикаси ЖК 168-моддаси 2-қисмининг “а,б” бандлари билан тўғрисидан тўғри квалификация қилиб хатоликка йўл қўйган.
Ўзбекистон Республикаси Олий суди Пленумининг 2017 йил                11 октябрь кунидаги “Фирибгарликка оид ишлар бўйича суд амалиёти тўғрисида”ги 35-сонли қарорининг 7-бандида мулкни эгаллашга қаратилган фирибгарлик, мазкур мулк айбдор ёки бошқа шахсларнинг ғайриқонуний эгалигига ўтган ва улар ундан ҳоҳлаган тарзда фойдаланиш ёки тасарруф этиш реал имкониятига эга бўлган пайтдан тугалланган деб топилиши ҳақида тушунтириш берилган.  
Ўзбекистон Республикаси ЖК 25-моддасининг 2-қисмида қасддан содир этиладиган жиноят бошланиб, шахсга боғлиқ бўлмаган ҳолатларга кўра охирига етказилмаган бўлса, жиноят содир этишга суиқасд деб топилиши қайд этилган.     
	Иш ҳолатларидан аниқланишича, судланувчилар ННН ва НННлар ўзаро жиноий тил бириктириб, ўзаро жиноий келишувга кўра, ННН томонидан махсус скочга ўралиб, пакетга солинган хўжалик кир совунини 1 кг “героин” гиёҳванд моддаси деб тезкор тадбирга жалб қилинган “Х” исмли шахсга 3500 АҚШ долларига сотган вақтида ҳуқуқни муҳофаза қилувчи орган ходимлари томонидан қўлга олинган.   
Юқоридаги қонун ва Пленум қарорлари талабларидан келиб чиқиб, судланувчилар ННН ва ННН махсус скочга ўралиб, пакетга солинган хўжалик кир совунини 1 кг “героин” гиёҳванд моддаси деб тезкор тадбирга жалб қилинган “Х” исмли шахсга 3500 АҚШ долларига сотган вақтида ҳуқуқни муҳофаза қилувчи орган ходимлари томонидан қўлга олинганликдаги жиноий ҳаракатини                                     ЖК 168-моддаси 2-қисмининг “а,б” бандидан, ЖК 25,168-моддаси                         2-қисмининг “а,б” бандларига қайта квалификация қилишни лозим топади.      
Суд, судланувчи НННга нисбатан жазо тури ва миқдорини белгилашда, Ўзбекистон Республикаси                   ЖК 55-моддасига мувофиқ унинг айбига тўлиқ иқрорлигини, муқаддам судланмаганлигини, ёшлигини жазони енгиллаштирувчи ҳолатлар деб, Ўзбекистон Республикаси ЖК 56-моддасига мувофиқ, ушбу жиноятни ғаразли ниятда, яъни моддий наф кўриш мақсадида содир этганлигини жазони оғирлаштирувчи ҳолатлар деб топиб, унга нисбатан ЖК 25,168-моддаси 2-қисмининг “а,б” бандлари билан                     жазо тайинлашда ЖК 58-моддаси 2-қисми талабидан келиб чиқиб, ушбу моддада назарда тутилган аҳлоқ тузатиш ишлари жазосининг энг кўп қисмининг тўртдан уч қисмидан ошмаган ҳолда аҳлоқ тузатиш ишлари жазоси тайинлашни лозим топади. 
Суд, судланувчи НННга нисбатан жазо тури ва миқдорини белгилашда, Ўзбекистон Республикаси                   ЖК 55-моддасига мувофиқ унинг айбига тўлиқ иқрорлигини, муқаддам судланмаганлигини, оилали эканлигини жазони енгиллаштирувчи ҳолатлар деб, Ўзбекистон Республикаси ЖК                       56-моддасига мувофиқ, ушбу жиноятни ғаразли ниятда, яъни моддий наф кўриш мақсадида содир этганлигини жазони оғирлаштирувчи ҳолатлар деб топиб, унга нисбатан ЖК 25,168-моддаси 2-қисмининг “а,б” бандлари билан жазо тайинлашда ЖК 58-моддаси 2-қисми талабидан келиб чиқиб, ушбу моддада назарда тутилган аҳлоқ тузатиш ишлари жазосининг энг кўп қисмининг тўртдан уч қисмидан ошмаган ҳолда аҳлоқ тузатиш ишлари жазоси тайинлашни лозим топади. 
Суд, судланувчилар ННН ва НННларга нисбатан қўлланилган “муносиб ҳулқ-атворда бўлиш ҳақида тилхат” эҳтиёт чорасини ҳукм қонуний кучга киргач бекор қилишни белгилашни лозим топади.
Суд, иш бўйича ашёвий далил тариқасида эътироф этилган тадбирда ишлатилган 3500 АҚШ доллари ҳукм қонуний кучга киргандан сўнг Сурхондарё вилоят ички ишлар бошқармасининг махсус фондига қайтарилганлигини эътироф этишни лозим топади. 
Суд, ҳукм қонуний кучга киргандан сўнг иш бўйича ашёвий далил тариқасида эътироф этилган ва Денов туман ички ишлар бўлимининг ашёвий далиллар сақлаш хонасида сақланаётган 367,88 грамм  хўжалик совуни йўқ қилишни белгилашни лозим топади.
Суд, ҳукм қонуний кучга киргандан сўнг иш бўйича ашёвий далил тариқасида эътироф этилган ННН ва ННН билан боғлиқ тергов ҳаракатидаги аудио ва видеоёзув тасвири туширилган 3 дона “DVD” дисклар жиноят иши материаллари билан бирга сақланаётганлигини эътироф этишни лозим топади.
Юқоридагиларга кўра, Ўзбекистон Республикаси ЖПК 454, 457, 463, 465-468, 473-моддаларига мувофиқ суд, 
     
                                           ҳ  у  к  м     қ  и  л  д  и:  

ННН (ННН) Ўзбекистон Республикаси ЖК 25,168-моддаси                        2-қисмининг “а,б” бандларида назарда тутилган жиноятни содир этганликда айбдор деб топилсин.
НННга ЖК 25,168-моддаси                        2-қисмининг “а,б” бандлари билан ойлик иш ҳақининг 20 фоизини давлат даромади ҳисобига ушлаб қолган ҳолда 2 йил муддатга аҳлоқ тузатиш ишлари жазоси тайинлансин. 
НННга нисбатан тайинланган ахлоқ тузатиш ишлари жазоси жазони ижро этувчи органлар белгилаб берган жойларда ўтаттирилсин.
Жазони ўташ муддати унинг иш ҳақидан фоиз ушлаб қолинган кундан бошлаб ҳисоблансин.
Ҳукм ижросини таъминлаш Денов туман ички ишлар бошқармаси зиммасига юклатилсин.
НННга нисбатан қўлланилган “муносиб хулқ-атворда бўлишҳақида тилхат” эҳтиёт чораси ҳукм қонуний кучга киргач бекор қилинсин.
ННН (ННН) Ўзбекистон Республикаси ЖК 25,168-моддаси                        2-қисмининг “а,б” бандларида назарда тутилган жиноятни содир этганликда айбдор деб топилсин.
НННга ЖК 25,168-моддаси                        2-қисмининг “а,б” бандлари билан ойлик иш ҳақининг 20 фоизини давлат даромади ҳисобига ушлаб қолган ҳолда 2 йил муддатга аҳлоқ тузатиш ишлари жазоси тайинлансин. 
НННга нисбатан тайинланган ахлоқ тузатиш ишлари жазоси жазони ижро этувчи органлар белгилаб берган жойларда ўтаттирилсин.
Жазони ўташ муддати унинг иш ҳақидан фоиз ушлаб қолинган кундан бошлаб ҳисоблансин.
Ҳукм ижросини таъминлаш Денов туман ички ишлар бошқармаси зиммасига юклатилсин.
НННга нисбатан қўлланилган “муносиб хулқ-атворда бўлишҳақида тилхат” эҳтиёт чораси ҳукм қонуний кучга киргач бекор қилинсин.
Иш бўйича ашёвий далил тариқасида эътироф этилган тадбирда ишлатилган 3500 АҚШ доллари ҳукм қонуний кучга киргандан сўнг Сурхондарё вилоят ички ишлар бошқармасининг махсус фондига қайтарилганлиги эътироф этилсин. 
Иш бўйича ашёвий далил тариқасида эътироф этилган ва Денов туман ички ишлар бўлимининг ашёвий далиллар сақлаш хонасида сақланаётган 367,88 грамм хўжалик совуни ҳукм қонуний кучга киргач йўқ қилинсин.  
Иш бўйича ашёвий далил тариқасида эътироф этилган ННН ва ННН билан боғлиқ тергов ҳаракатидаги аудио ва видеоёзув тасвири туширилган 3 дона “DVD” дисклар ҳукм қонуний кучга киргач жиноят иши материаллари билан бирга сақланаётганлигини эътироф этилсин.
Ҳукмдан норози тарафлар ҳукм эълон қилинган кундан бошлаб             20 (йигирма) сутка ичида, судланувчи ва жабрланувчи ҳукм нусхасини олган кундан бошлаб шу муддат ичида жиноят ишлари бўйича Денов туман суди орқали Сурхондарё вилоят судига апелляция тартибида шикоят ёки прокурор протест келтиришга ҳақлидир.

Раислик қилувчи     		             	      	Ж.Н.Хурсандов
